
PPP. nr.3381/20

GJYKATA THEMELORE NE PRISHTINE, Departamenti i Pérgjithshém, me gjyqtaren
Fatbardha Uka Ibrahimi, né ¢éshtjen juridike pérmbarimore té kreditorit KRM “P.” Sh.a, me seli
né Prishting, kundér debitorit N.G. nga P., fsh., lidhur me céshtjen pérmbarimore, pér shkak té
borxhit né shumén prej 64 €, duke vendosur lidhur me prapésimin e ushtruar nga debitori kundér
urdhrit pérmbarimor P.nr.884/20, té datés 20.11.2020, té lejuar nga pérmbaruesi privat Driton
Govori, pér territorin e Gjykatés Themelore né Prishting, jashté seancés, me daté 23.01.2024,
mori kété:

AKTVENDIM

PRANOHET prapésimi i debitorit N.G., nga P., dhe SHFUQIZOHET urdhri pérmbarimor
P.nr.884/20, té datés 20.11.2020, lejuar nga pérmbaruesi privat Driton Govori, pér territorin e
Gjykatés Themelore né Prishtiné.

Arsyetim

Pérmbaruesi privat, Driton Govori si organ pérmbarues, sipas propozimit té kreditorit KRM “P.”
ka léshuar urdhrin pérmbarimor P.nr.884/20 té datés 20.11.2020, me té cilin ka lejuar
pérmbarimin né bazé té dokumentit té besueshém - Ekstrakti i verifikuar nga librat afariste pér
periudhén kohore nga viti 01.01.2009 deri mé 28.02.2014, né shumé prej 64.00 €, me t€ cilin ka
kérkuar qé debitori t€ obligohet qé né afat prej 7 ditésh nga dita e pranimit t€ urdhrit t’i paguaj
kreditorit borxhin me kamaté prej 8% nga dita e lejimit t€ pérmbarimit e deri né pagesén
definitive si dhe shpenzimet e procedurés pérmbarimore.

Kundér urdhrit pérmbarimor P.nr.884/20 té datés 20.11.2020, brenda afatit ligjor ka paraqitur
prapésim debitori, me ¢‘rast ka theksuar se kérkesa e kreditorit pér pagimin e borxhit pér shkak
té mbeturinave éshté e parashkruar. | ka propozuar gjykatés qé té pranohet si i bazuar prapésimi
I debitorit dhe té shfugizohet urdhri pérmbarimor P.nr.884/20 i datés 20.11.2020.

Kreditori nuk ka ushtruar pérgjigje né prapésimin e debitorit.

Gjykata ka shqgyrtuar pretendimet e debitorit té paragitura né prapésim dhe pas shqyrtimit té
shkresave té Iéndés, gjeti se prapésimi i debitorit éshté i bazuar, nga kéto arsye:

Sipas ekstraktit nga librat afarist, gjykata gjeti se éshté kérkuar borxhi pér periudhén nga data
01.01.2009 deri mé daté 28.02.2014, né shumén totale prej 64.00 €, ndérsa propozimi pér
pérmbarim lidhur me borxhin e lartcekur éshté paragitur mé daté 20.11.2020, i lejuar me urdhérin
pérmbarimor Nr. 884/20 té datés 20.11.2020.

Gjykata gjen se né rastin né fjalé zbatohen dispozitat e nenit 378 té Ligjit mbi Marrédhéniet e
Detyrimeve (Gazeta Zyrtare nr.29/78), e cila ka gené né fuqgi pér periudhén e krijimit té t& borxhit
nga data 01.01.2009 deri mé daté 19.12.2012. Kurse periudha pas datés 19.12.2012 e deri né
arritjen e borxhit té fundit pér pagesé, pérkatésisht mé daté 28.02.2014, mbulohet me nenin 360
par. 1 té Ligjit Nr. 04/L077 té Marrédhénieve té Detyrimeve, sipas sé cilit parashihet se:
“Keérkesat té cilat parashkruhen pas njé viti: (1.1.) kérkesat pér furnizimin e energjisé elektrike,
energjisé termike, gazit, ujit dhe shérbimet e pastrimit t€ oxhageve dhe pér mirémbajtjen e
shérbimit té pastértisé, nése furnizimi ose shérbimi éshté kryer pér nevojat shtépiake”, ndérsa
sipas paragrafit 2 té njéjtit nen éshté pércaktuar: “afati i parashkrimit rrjedh nga fundi i vitit né
té cilin arrin kérkesa pér pagesé”, andaj rrjedhimisht kreditori e ka humbur té drejtén pér té
kérkuar realizimin me detyrim té kérkesés sé arritur pér pagesé, dhe se i njéjti nuk ka ofruar asnjé
dokument-déshmi gé do té ndikonte qé gjykata té vendos ndryshe nga ajo gé ka vendosur né
dispozitivin e kétij aktvendimi.

Sipas nenit 43 par. 4 té Ligjit té Procedurés Pérmbarimore, pércaktohet se: “Pérmbaruesit privat
nxjerrin urdhrin pér pérmbarueshméri né rastet gé ligjérisht prezantohen para tyre té cilat
pérmbushin kushtet pér pérmbarueshméri. Né lidhje me ankesén gé ngrehé kundérshtimin ndaj
urdhrit té pérmbarueshmérisé sé nxjerré nga pérmbaruesi privat, Gjykata gé kryen rishikimin e
procedurés sé pérmbarimit rishikon nése jané plotésuar kushtet pér nxjerrjen e atij urdhri nga
pérmbaruesi privat. Nése Gjykata pércakton se nuk jané plotésuar kushtet pér nxjerrjen e urdhrit

’

pér pérmbarim nga pérmbaruesi privat, Gjykata shfugizon urdhrin me vendim”.

Nga arsyet e paragitura, né bazé té nenit 73 té LPP-sé, kjo gjykaté gjeti se prapésimi i debitorit
éshté i bazuar, prandaj shfugizoj urdhrin pérmbarimor.

GJYKATA THEMELORE NE PRISHTINE
Departamenti i Pérgjithshém
PPP.nr.3381/20, daté 23.01.2024

Gjyqtarja
Fatbardha Uka Ibrahimi

KESHILLA JURIDIKE: Kundér kétij aktvendimi éshté e lejuar Ankesa né afat prej shtaté (7)
ditésh nga marrja e té njéjtit, pérmes késaj gjykate, pér Gjykatén e Apelit né Prishtiné, né kopje
té mjaftueshme.

